
«Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында» 2005 елның
30 декабрендәге 146-ТРЗ номерлы Татарстан Республикасы Законы (алга таба – Закон) белән республикада 2006 елның 1 гыйнварыннан башлап «Граждан хәле актлары турында» 1997 елның 15 ноябрендәге 143-ФЗ номерлы Федераль законның 4 статьясының 2 пунктының граждан хәле актларын дәүләт теркәвенә алу буенча Россия Федерациясе вәкаләтләрен Россия Федерациясе субъекты җирле үзидарә органнарына бирү мөмкинлеге турында нигезләмәләре тормышка ашырылды.
Хәзерге вакытта Татарстан Республикасында 2 шәһәр округының (Казан һәм Яр Чаллы), 43 муниципаль район башкарма комитетларының, шулай ук 62 шәһәр һәм авыл җирлеге (халкының исәбе кимендә 2000 кешелек) башкарма комитетларының ГХАТ органнары граждан хәле актларын дәүләт теркәвенә алуны гамәлгә ашыра. Ләкин, Татарстан Республикасында авыл җирлекләре башкарма комитетларының әлеге вәкаләтләрне тормышка ашыруына ясалган анализ күрсәткәнчә, 2017-2018 еллар нәтиҗәләре буенча 62 авыл җирлегенең 21сендә элеккегечә теркәүгә алу гамәлләре башкарылмый.
Шулай итеп, мисалга, 2018 елда Балтач муниципаль районының Норма авыл җирлеге халкына  мөнәсәбәттә туу турында 36 акт, үлү турында 31 акт төзелгән, Кукмара муниципаль районының Зур Сәрдек авыл җирлеге халкына мөнәсәбәттә туу турында 35 акт, үлү турында 35 акт төзелгән. Аларның барысы да тиешле муниципаль районнарның район ГХАТ бүлекләре тарафыннан төзелгәннәр. 
Шул ук вакытта, Югары Ослан муниципаль районының «Иннополис шәһәре» муниципаль берәмлегендә, анда шул ук исемдә университет һәм махсус икътисадый зона урнашкан, көн саен 4 меңнән артык кеше тора, унтугыз күпфатирлы йортта 1206 фатирга кешеләр урнаштырылган. Мәгариф учреждениеләрендә 602 бала укый. Шәһәрдә 150 компания үзенең эшчәнлеген гамәлгә ашыра, аларда 2033 эш урыны булдырылган. «Иннополис шәһәре» муниципаль берәмлегендә яшәүчеләргә граждан хәле актларын теркәүгә алу буенча дәүләт хезмәтенең кирәкле булуы турында әлеге муниципаль берәмлек башлыгының тиешле мөрәҗәгатьләре таныклый.
Закон проекты белән түбәндәге авыл җирлекләрендә вәкаләтләр туктатыла:
Алексеевск муниципаль районының Биләр авыл җирлеге;
Апас муниципаль районының Каратун авыл җирлеге;
Балтач муниципаль районының Норма һәм Чепья авыл җирлекләре;
Биектау муниципаль районының Биектау авыл җирлеге;
Зеленодольск муниципаль районының Большие Ключи һәм Октябрь авыл җирлекләре;
Кукмара муниципаль районының Зур Кукмара, Зур Сәрдек һәм Манзарас авыл җирлекләре;
Лаеш муниципаль районының Габишев һәм Нармонка авыл җирлекләре;
Мамадыш муниципаль районының Красная Горка авыл җирлеге;
Питрәч муниципаль районының Богородский, Кощаково, Ленино-Кокушкино, Шәле һәм Шигали авыл җирлекләре;
Тукай муниципаль районының Кече Шилнә һәм Мәләкәс авыл җирлекләре;
Чистай муниципаль районының Чистай Выселкасы авыл җирлеге.
Граждан хәле актларын дәүләт теркәвенә алу вәкаләтләре бирелгән авыл җирлекләрендә теркәү гамәлләре тормышка ашырылмауны исәпкә алып һәм  дәүләт акчаларын нәтиҗәле файдалануны тәэмин итү һәм Татарстан Республикасында ГХАТ органнары структурасын алга таба оптимальләштерү максатларында әлеге закон проекты белән, авыл җирлекләре санын 21гә кадәр киметеп,  исемлеккә Югары Ослан муниципаль районының «Иннополис шәһәре» муниципаль берәмлеген дә кертеп, тапшырылган вәкаләтләрне 62 урынына 42 муниципаль берәмлектә гамәлгә ашыру тәкъдим ителә. 


